	Disoluzioak zer diren


Helburuak

· Susbtantzia ioniko baten disoluzioaren prozesua deskribatzen jakin (aspektu makroskopikoak eta mikroskopikoak)

· Disoluzioa deskribatzeko erabiltzen diren kontzeptuak erabiltzen jakin: disoluzioa, solutoa, disolbatzailea, disoluzioaren masa, solutoaren masa, disoluzioaren bolumena eta disoluzionaren kontzentrazioa (g/mL, g/L eta mol/L)

· Disoluzioaren laborategiko banaketa-teknikak deskribatzen jakin

Aurretik jakin beharreko kontzeptuak

· Lotura ionikoa

· Lotura kobalentea: polaritatea

· Substantzia-motak: ionikoak eta kobalente molekularrak

· Mol-kontzeptua

Erabiliko diren baliabideak

· “ChemLab” programa erabiliko da. Programa honekin erabiliko den modulua “Disoluzioak zer diren” da.

Hona hemen programaren irudia:

Edukien garapena

	AKTIBITATEA: Disoluzioa prestatu

Ontzi bat hartu (“100 mL Florence Flask”, hau da, matraze borobil bat adibidez) eta bertan 50 mL ur eta 50 g NaCl gehitu. Horretarako, xaguaren eskuineko botoia erabili, eta erreaktiboak (“Chemicals”) menu-aukera hartu.

Ahal den gehien disolbatzen saiatuko gara.

NaCl gehiegi bota denez, parte bat disolbatu gabe geratuko da.




	AKTIBITATEA: Zenbat disolbatu den eta zenbat geratu den disolbatu gabe zehaztuz.

50 g NaCl horietatik

a) zenbat disolbatu da?. Adierazi gramo eta moletan:

b) zenbat geratu da disolbatu gabe? Adierazi gramo eta moletan:

c) 50 gramo horietan, zenbat mol “molekula” NaCl daude?

d) 50 gramo horietan, zenbat “molekula” NaCl daude?

e) zure ustez, zergatik jartzen dizkiogu “ ” ikurrak molekula hitzari?

Hori zehazteko, egin klik bitan ontziaren gainean eta elkarrizketa-koadroa agertuko da disoluzioaren datuekin.




	INFORMAZIOA. Disoluzio-prozesuaren kontzeptuak

	Disoluzioaren prozesua deskribatzeko, zenbait kontzeptu erabiltzen dira. Hona hemen:

Disolbatzailea: normalean, ura da; disolbatzen duen osagaia da.

Solutoa: disolbatzen den osagaia da.

Disoluzioa: multzo osoa da; disolbatzailea eta solutoaren multzoa.

Disoluzioa gertatzen denean, kantitateak masaren bidez adierazten dira:

solutoaren masa: disolbatzen den osagaietik gehitutuako masa. Gure kasuan: solutoaren masa = 50 gramo NaCl

disolbatzailearen masa: disolbatzen duen osagaietik gehitutako masa. Gure kasuan: disolbatzailearen masa = 50 gramo ur

disoluzioaren masa: multzo osoaren (disolbatzailea + soluto) masa. Gure kasuan: disoluzioaren masa = 50 g NaCl + 50 g ur = 100 gramo disoluzio.

Disoluzio-motak:

· disoluzio diluitua: oso soluto gutxi eta proportzioz disolbatzaile asko duen disoluzioa

· disoluzio kontzentratua: soluto asko eta proportzioz disolbatzaile gutxi duen disoluzioa

· disoluzio asetua: soluto gehiago onatzen ez duen disoluzioa.

Disoluzioaren kontzentrazioa: litroko (edo beste edozein unitateko) zenbat soluto dagoen adierazten du.

· disoluzioaren kontzentrazioa (g/L-tan): zenbat gramo soluto disolbatu diren litro bat disoluzio bakoitzean. Eman dezagun 50 g NaCl disolbatu direla eta disoluzioaren bolumena 200 mL dela. Kontzentrazioa:

· disoluzioaren kontzentrazioa (mol/L-tan): zenbat mol soluto disolbatu diren litro bat disoluzio bakoitzean. Eman dezagun 50 g NaCl disolbatu direla, NaCl-ren masa molarra (mol bat molekulen masa) 58 g/mol eta disoluzioaren bolumena 200 mL dela. Kontzentrazioa:

	AKTIBITATEA. Filtrazioa.

	Nola banatu disoluzioa fase solidotik? Filtrazioa da oinarrizko metodoa.

Disoluzioa + solidoa fitratzeko, erlenmeyer flasko bat hartzen dugu eta Buchner filtro bat kokatuko diogu.

Hori egin ondoren, muntaketaren beheko partean kokatzen dugu eta gainetik sistema materiala (disoluzioa + solidoa) gehitzen da.

Filtrazio-prozesu honetan, solidoa Buchner filtroan geratzen da eta disoluzioa erlenmeyer ontzira pasatzen da; hori ikusteko, egin  klik bitan erlenmeyer ontziaren gainean eta osagaiekin elkarrizketa-koadroa agertuko da.

Koadroan adierazten denez, NaCl solidoa filtroan geratzen da eta disoluzioa (ura eta solutoa) ontzian geratzen da.




	INFORMAZIOA. Disoluzio-prozesua

Zer gertatzen da disoluzio-prozesuan atomo, ioi eta molekulekin?

Eman dezagun ontzi batetan ura eta sodio kloruro (NaCl) gehitzen dugula. NaCl disolbatzen den neurrian, solido-kantitatea gutxitzen doa eta, ondorioz, NaCl likidora pasatzen ari da.

Hona hemen prozesua nola gertatzen den:

Ur-molekulek ioiak inguratzen dute eta solidotik erauzi eta likidora pasatzen dute. NaCl disolbatzean, ioi bakoitza besteengandik banatu egiten da eta ur-molekulez inguratzen da. Oso erraz disolbatzen diren substantzietan azkar eta guztiz eman daiteke prozesua; gutxi disolbatzen diren substantzietan ioi gehienak solidoan mantentzen dira eta ur-molekulek ioi gutxi batzuk besterik ez ditu solidotik erauzten.

